
გიგზავნით თურქეთის თანამშრომლობისა და კოორდინაციის სააგენტოს (TIKA) თბილისის პროგრამის საკოორდინაციო ოფისიდან მიღებულ 2018 წლის 30 იანვრის N 14 წერილს, რომელიც ეხება თურქეთის რესპუბლიკის ჯანმრთელობისა და სოციალური დაცვის სამინისტროსა და თურქეთის თანამშრომლობისა და კოორდინაციის სააგენტოს (TIKA) მხარდაჭერით 2018 წლის 6-9 მაისს, სტამბულის ჰალიჩის კონგრესის ცენტრში (თურქეთი) დაგეგმილ მე-9 საერთაშორისო ოკუპაციური ჯანმრთელობისა და შრომითი უსაფრთხოების კონფერენციაზე კანდიდატურების წარდგენის საკითხს. 
კონფერენცია მიზნად ისახავს ოკუპაციური ჯანმრთელობისა და შრომითი უსაფრთხოების სფეროში მიმდინარე თანამედროვე ტენდენციების შესახებ დაინტერესებული მხარეების ინფორმირებას. ტექნოლოგიების სასწავლო პროცესში გამოყენების საუკეთესო პრაქტიკისა და გამოცდილების გაცნობასა და გაზიარებას წამყვან აკადემიკოსებს, ექსპერტებს, უნივერსიტეტის წარმომადგენლებსა და საგანმანათლებლო ტექნოლოგიების სფეროში მოღვაწე ორგანიზაციებს შორის.
კონფერენციაზე შრომით უსაფრთხოებასთან ერთად განხილული იქნება პროფესიული დაავადებებისა და უბედური შემთხვევების პრევენციის 31 ქვეთემის საკითხები. მონაწილეებს საშუალება ექნებათ კონფერენციაზე განიხილონ კონკრეტული აქტუალური საკითხების მაგალითები.
მონაწილის საერთაშორისო ტრანსპორტირების, თურქეთში ცხოვრების, კვების და კონფერენციაში მონაწილეობის ხარჯები ანაზღაურებული იქნება თურქული მხარის მიერ.
გთხოვთ, წერილი განიხილოთ თქვენი კომპეტენციის ფარგლებში და არაუგვიანეს მიმდინარე წლის 1 თებერვლისა წარმოგვიდგინოთ იმ ორი კანდიდატურის საკონტაქტო ინფორმაცია, (რეზიუმე, პასპორტის ასლი) რომლებიც მონაწილეობას მიიღებენ ზემოაღნიშნულ კონფერენციაში.

